
GOUVÈNÈ CUOMO ANONSE $36 MILYON NAN PWOJÈ POU RESTORE ISTORIK 

JONES BEACH STATE PARK 
 

Amelyorasyon ki te fèt nan saldeben piblik Lwès ak East ak Central Malls 
 

Konsesyon Inik Taste NY ak Nouvo Ba Taste NY pral prezante manje ak bwason 
atizanal Eta New York nan Jones Beach ak Teyat Nikon 

 
Aplikasyon Mobil Pwototip la te devlope pou ede vizitè yo jwenn pakin nan Jones 

Beach State Park 
 

Espektak Ayeryen nan Wikenn Jou Memoryal ak fedatifis kat Jiyè montre sezon 
ete a 

 
 
Gouvènè Andrew M. Cuomo jodia te anonse plis pase $36 milyon dola nan 
amelyorasyon, enkli nouvo founisè Taste NY, pou amelyore eksperyans vizitè nan 
Jones Beach State Park. Anpis de pwojè amelyorasyon yo, Gouvènè a te anonse tou 
yon nouvo aplikasyon mobil pwototip pou ede vizitè yo avèk pakin ansanm avèk retou 
espektak ayeryen Bethpage pandan wikenn anyèl jou memoryal la nan Jones Beach, 
espektak fedatifis kat jiyè ansanm avèk I LOVE NY Tourism Pod. Amelyorasyon yo 
ansanm avèk aktivite yo fè pati nan Angajman $65 milyon dola Gouvènè Cuomo pou 
restore grandè istorik park la, atire nouvo vizitè epi kreye nouvo etablisman lwazi. 
 
“Jodia nap wè grandè istorik Jones Beach jan li te sipoze ye,” Gouvènè Cuomo te 
deklare. “Renesans Jones Beach ap ede devlope endistri touris nou an pandan lap 
pote travay nan kominote Long Island yo, e mwen ankouraje nenpòt moun pou vizite 
youn nan pi bèl bò lanmè ki pi selebre nan Eta New York.”  
 
$36 milyon dola nan amelyorasyon yo gen ladan:  
 
Restorasyon saldeben piblik Lwès 
Saldeben piblik Lwès la, te bati nan ane 1931, te sibi yon pwojè espas restorasyon 
enteryè $16 milyon ak re-etabli koneksyon louvri ant pisin nan ak zòn pwomnad ki te fè 
pati nan konsepsyon orijinal. Travay la gen ladan re-ouvèti bè santral nan pati sid 
bilding saldeben piblik lwès nan fason pou rekonekte panorama dlo-a-dlo ak sikilasyon 
ki soti nan pisin yo pou rive nan plaj la. Espas konsesyon, sa ki gen ladan yon nouvo 
kafé Taste NY, sa ki pral sèvi manje ak bwason fre ki fèt nan New York, te re-oryante 

nan aks nò-sid istorik yo pou pèmèt aksè ki pi fasil nan bilding lan epi anime nwayo 
santral la. Yo te enstale nouvo kwizin pou bay pi gwo varyete opsyon meni nan zòn 
konsepsyon inik. Li pral fonksyone pa nouvo konsesyonè ki te fenk chwazi a, 
Centerplate.  
 
Renovasyon nan saldeben piblik Lwès la gen ladan tou adisyon yon nouvo espas 
andetay ak vantilatè plafon istorik ki te kouvri pa mozayik plafon an dal ki te ekspoze. 
Amelyorasyon enteryè yo chita sou travay ki te fèt ane pase pou konsève ak amelyore 
Art Deco eksteryè nan saldeben an, sa ki gen ladan enstale fenèt pou matche aparans 
orijinal, ranplase teras pisin lan, epi repare sistèm filtrasyon pisin nan.  
 
Faz final nan pwojè saldeben Lwès la pral restore ak re-aktive dezyèm etaj majestye sal 
a manje Marine ansanm avèk espas teras eksteryè ki toupre nan karaktè orijinal ane 
1930 yo, bay espas rantab pou òganizasyon maryaj, reyinyon, bal ansanm avèk lòt 
aktivite yo. Sal a-manje Marine la prevwa pou l ouvè pou aktivite nan kòmansman 
prentan 2017. 
 
Komisyonè Park Eta New York Rose Harvey te deklare, “Li egzije yon vizyon fonse 
pou bati Jones Beach State Park, e Gouvènè Cuomo ap onore eritaj sa avèk plan gran 
anvègi sa pou revitalize park la pou 21yèm syèk la. Transfòmasyon sa nan tout park la 
– gen ladan renouvle saldeben piblik Lwès la epi rebati sou sit restoran ki te vid pandan 
lontan nan Jones Beach – pral pote nouvo vitalite ansanm avèk vizitè yo nan youn nan 
park ki pi popilè nan New York.” 
 
Kafè Taste NY ak Ba Taste NY 
Kafé a loje nan pati lwès Bathhouse sa ki pral youn nan lokasyon Taste NY ki pi 
frekante nan eta, avèk plis psae 6 milyon moun kap vizite Jones Beach chak ane. Li 
pral prezante pwodui ki soti nan plis pase 30 diferan pwodiktè manje ak bwason ki 
lokalize nan preske chak rejyon nan New York, enkli Long Island. Pou jwenn yon lis 
pwodiktè klike la. 
 
Kafè Taste NY pral bay vizitè yo opòtinite pou pwofite tout bagay apati fwidemè lokal ak 
sandwich cho pou rive nan atik boulanje ansanm avèk bwason atizanal. Pou vizitè yo ki 
sou mouvman, li pral ofri tou opsyon pou pran yon goute epi ale tankou salad, chips, 
bwason ak plis ankò. Kafè Taste NY la se dènye adisyon nan yon kantite lokasyon 
Taste NY kap grandi nan eta. Yo prezante pwodui Taste NY yo nan plis pase de 
douzèn zòn repo ak plaza vwayaj sou New York State Thruway, ansanm avèk nan 
magazen, kafe, ak kontwa konsesyon yo. Yo prevwa lòt lokal pral ouvè nan fen ane sa 
a.  
 
Anplis, Taste NY te fè patenarya avèk State Parks ansanm avèk premye konpayi 
amizman andirèk, Live Nation, pou ankouraje endistri bwason atizanal kap grandi nan 
eta nan Nikon Jones Beach Theater sa ke Live Nation jere. Patenarya ap prezante 
lansman yon nouvo Ba Taste NY, sa ki pral ofri yon wotasyon nan diven, byè, bwason 
ak seleksyon sidr New York pou apeperè 350,000 vizitè chak ane nan anpi-teyat 
eksteryè a. Ba Taste NY la pral fonksyone pou plis pase de douzèn aktivite pandan 

sezon sa. Li pral ofri tou manje ak goute New York. Pou jwenn yon lis pwodiktè kap 
patisipe klike la.  
 
Komisyonè Depatman Agrikilti ak Mache Eta New York Richard A. Ball te deklare, 
“Pwodiktè Taste NY yo ofri kèk nan pwodui ki pi rafine nan Eta e adisyon Kafè Taste NY 
nan lwès saldeben piblik la se yon gwo fason pou konekte konpayi sa yo pou anpil 
nouvo achtè. Jones Beach se youn nan destinasyon ete ki pi popilè nan eta, kidonk se 
yon opòtinite enkwayab pou ankouraje gwo travay pwodiktè manje ak bwason lokal nou 
yo ak pou ranfòse siksè endistri a.” 
 
Prezidan North Atlantic New York & Philadelphia Alan Ostfield te deklare, “Nikon 
nan Teyat Jones Beach se yon enstitisyon New York pou pi bon konsè eksteryè ke New 
York gen pou ofri. Live Nation kontan pou l travay avèk Taste NY pou ofri egalman pi 
bon pwodui NY pou kliyan nou yo.” 
 
Amelyorasyon nan Lès ak Sant Malls  
Konstriksyon pral kòmanse ane sa sou yon nouvo pwojè vè $14 milyon, klima rezistan 
Jones Beach Marketplace sou pati Lès Mall la. Mache a pral ofri manje prepare fre, ki 
prezante pwodui Taste NY e Centerplate pral jere l. Mache bilding lan pral loje tou yon 
komisè pou preparasyon manje pou majorite konsesyonè manje nan Jones Beach, 
nouvo twalèt, ak biwo pou lavant andetay pou nouvo East Mall Adventure Course.  
 
Bilding 15,837 pye kare a pral elve sou plis pase 2 pye odela de baz elevasyon 
inondasyon an sa ke FEMA mande pou anpeche mache a pou l pa andomaje nan 
pwochen tanpèt. Gwo sèvis piblik yo pral lokalize andedan bilding ki elve a oswa sou 
twati a e bilding lan pral lokalize plis pa dèyè apati strikti orijinal la kidonk yo ka kenbe l 
andeyò Zòn Danje Ewozyon nan Zòn Lakòt. Aksè nan bilding la pral fèt apati teras elve 
pou pwomnad nan wotè ki egziste deja nan elevasyon etaj nouvo bilding lan.  
 
Konsepsyon nouvo teras yo pral gen ladan bretèl siklòn pou ede strikti a siviv pandan 
gwo onn tanpèt. Fenèt ak pòt pa deyò yo pral fèt lè yo itilize enpak glas rezistan. Nouvo 
bilding mache a pral restore plan simetrik boza Central Mall la, pòt dantre nan Jones 
Beach. Depi 2004, anplasman Lès Mall la te rete vid lè yo te demoli bilding lan akoz de 
pwoblèm strikti. Yo prevwa konstriksyon an ap fini pou sezon 2018 la. 
 
Gade kontrandi bilding mache ki fini a la ak la. 
 
Manadjè Jeneral Centerplate Rick Biglin te deklare, “Nou kontan anpil pou n akeyi 
vizitè yo nan Jones Beach State Park avèk òf nouvo meni ak yon varyete gwo pwodui ki 
soti New York--enkli isit la nan Long Island. Centerplate te fyè pou l montre bon jan 
kalite pwodui lokal an patenarya avèk TasteNY nan Javits Center, Saratoga Racetrack 
ak Belmont Park, ansanm avèk Whiteface Mountain. Pwodui yo ki disponib nan Jones 
Beach pral san dout ajoute gou lokal pi gwo founisè ak pwodiktè Empire State, ak 
satisfè kliyan nou yo avèk yon eksperyans inik ete nan New York.” 
 
Lòt amelyorasyon kap fèt ane sa gen ladan:  

• Rekonstriksyon $2.7 milyon nan zòn Jwèt East Mall la pral bay kliyan yo zòn 
piknik ki gen lonbraj, nouvo jwèt enkli bocce ball ak teren shuffle board, tab 
tenis, ak plantasyon. Zòn sa ouvè pou kliyan yo an otòn 2016. Gade 
enfòmasyon yo isit la. 

• Kou avanti East Mall, se yon etablisman $1.5 milyon ki pral konstwi pa 
konsesyonè park Wildplay, e li pral gen ladan yon seri kou kòd, yon liy zip 40’, 
chemen ak ti zòn pou jwe nan yon peyizaj natirèl. Yo antisipe ke lap ouvè nan 
ete 2017. 

• Central Mall la pral antreprann yon restorasyon $1.5 milyon sa ki gen ladan 
pave, nouvo plant, ranplasman siyal istorik ak limyè, ansanm avèk 
rekonstriksyon sous dlo orijinal la. Yo antisipe ke lap fini nan ete 2017. 

 
Efò anplis pou amelyore eksperyans vizitè nan Jones Beach State Park gen ladan: 
 
Aplikasyon Mobil Prototip Jones Beach Parkin 
Eta New York te devlope yon pwototip pou yon aplikasyon parking ki pral rann li pi fasil 
pou moun yo jwenn paking nan Jones Beach. Vizitè yo ka ale la sou smartphone yo epi 
jwenn disponibilite pou chak espas pakin ki ajou nan tan reyèl. Anplis, Depatman 
Transpòtasyon Eta New York ap travay pou afiche mizajou pakin sa yo sou siy 
elektwonik nan Southern State Parkway ansanm avèk lòt otowout kap kondwi nan 
Jones Beach. Disponibilite parking pral disponib tou sou Twitter nan 
@JonesBchUpdates.  
 
Bilding Konseksyn Field 6 
Ane pase, State Parks yo te fè yon renovasyon $2.3 milyon nan twalèt ki te deteryore 
ak zòn sal-a-manje nan Bilding Konseksyn Field 6, sa ki sèvi youn nan zòn plaj ki pi 
popilè nan park la. Amelyorasyon nan strikti ane 1948 la pral pèmèt yo mete kontwa ak 
tab nan zòn konsesyon an pandan sezon ki pa gen gwo aktivite, kreye yon eksperyans 
tankou dine pou anpil kliyan kap vizite pandan tout ane a. 
 
Espektak Bethpage Air nan Jones Beach 
Demare chak wikenn jou memoryal, espektak Bethpage Air Show nan Jones Beach 
atire plizyè milye vizitè nan plaj Long Island pou selebre kòmansman ete a, epi limen 
yon limyè sou fanmi militè yo ansanm avèk pou onore moun sila yo ki te sèvi peyi nou 
an. Espektak ane sa montre United States Navy Blue Angels, F-35 Lightening II fighter, 
Golden Knights U.S. Army parachute team, Royal Canadian Air Force Snowbirds, 
ansanm avèk anpil lòt pèfòmè sivil ak militè nan nivo mondyal.  
 
Espektak la ap fèt nan Samdi 28 me, soti 10 am pou rive jiska 3 p.m. chak jou. Pou 
jwenn plis enfòmasyon, vizite la. 
 
PDG Bethpage Federal Credit Union Wayne Grosse te deklare, “Nou fyè pou 13 ane 
kolaborasyon nou avèk New York State Parks pou pote espektak ayeryen Bethpage 
FCU nivo mondyal nan Jones Beach. Li te vini yon tradisyon fanmi pou 400,000 rezidan 
Long Island pandan chak wikenn jou memoryal.”  

I LOVE NY Tourism Pod 
I Love NY Pod pral parèt yon fwa ankò nan aktivite yo toupatou nan Eta New York kap 
ofri yon eksperyans inik pou aprann plis sou 11 rejyon vakans Eta New York yo. Mobil 
Pod la ki otman entè-aktif se yon gwo ekran vè kote yo ka enpoze foto w sou vizyèl 
toupatou nan eta, ti tès pop sou destinasyon ki gen renome mondyal nan eta, ansanm 
avèk itinerè ke yo ka pèsonalize epi voye ba ou pa imèl apati Pod la. Anbasadè I Love 
NY yo disponib tou pou ede reponn kesyon epi jwenn gwo kote pou vizite.  
 
I Pod Touris I LOVE NY la pral parèt nan lokal ki annaprè yo:  

• Wikenn Jou Memoryal: Jones Beach Air Espektak, Long Island  
• 3 – 5 Jen: Fairport Canal Days, Finger Lakes 
• 10 – 13 Jen: Mysteryland, Catskills 
• 18 Jen: Adventures NYC, Vil New York 
• 2 – 3 Jiyè: Festival Jazz Syracuse, Finger Lakes 
• 9 - 10 Jiyè: Taste of Buffalo, Greater Niagara  
• 1-2 Oktòb: Festival Garlic Hudson Valley, Hudson Valley 

 
Pou jwenn plis enfòmasyon sou Eta New York, ale sou www.iloveny.com. 
 
Fedatifis espektakilè Kat Jiyè  
Fedatifis espektakilè 4 Jiyè se yon tradisyon patriyotik Long Island, ki pral retouenn nan 
Jones Beach State Park pandan ete sa pou dezyèm fwa youn dèyè lòt. Ekspozisyon 
30-minit fedatifis la, patwone pa Astoria Bank e li pèfòme pa Garden State Fireworks, 
pral kòmanse nan 9:30 p.m.  
 
Espektak Fedatifis 4 jiyè Astoria Bank te atire tradisyonèlman yon mwayèn plis pase 
100,000 espektatè nan ane anvan yo, e li enkli nan pri regilye pou admisyon nan park 
la.  
 
PDG ak President Astoria Bank Monte Redman te deklare, “Nou onore dèske nap 
retounen ete sa kòm pwomotè prensipal atwon Espektak Fedatifis 4 jiyè Astoria Bank. 
Aktivite sa se yon bèl fason pou nou selebre Jou endepandans. Ane pase li te agreyab 
pou nou te wè plizyè milye rezidan lokal ansanm avèk vizitè kap jwi yon jou fanmi 
enteresan. Nou pa ka tann pou n kontinye tradisyon pou reyini kominote a ansanm pou 
youn nan pi gwo ak pi bon ekspozisyon fedatifis rejyon nou an gen pou ofri.” 
 
Pwogram ane sa a, avèk pwomotè prensipal Astoria Bank, te posib tou avèk sipò ki soti 
nan Natural Heritage Trust, Foundation for Long Island State Parks Inc., Captree 
Boatman’s Association, Newsday, Connoisseur Media Long Island ak J & B Restaurant 
Partners. 
 
Amelyorasyon ak aktivite park la montre angajman Gouvènè Cuomo pou revitalize 
sistèm park eta epi elaji aksè a lwazi anplennè. Pwogram NY Parks 2020 Gouvènè a se 
yon angajman plizyè ane $900 milyon nan finansman prive ak piblik pou State Parks yo 
de 2011 a 2020. Bidjè Egzekitif 2016-17 Gouvènè a gen ladan $90 milyon nan bi 
inisyativ sa a. Anplis, ane sa Gouvènè a te anonse pwogram Connect Kids to Parks, sa 

ki pral bay yon jou gratis pou antre nan park pou elèv klas katriyèm ane yo ansanm 
avèk fanmi yo, epi kreye yon nouvo pwogram sibvansyon transpòtasyon pou ede elèv 
yo ki nan lekòl defavorize yo vizite park ak sit istorik yo. 
 
Enfòmasyon sou Park Eta Jones Beach 
Park Eta Jones Beach ki pi selèb nan mond lan, se kay yon plaj 6.5 kilomèt sab plaj 
blanch sou Oseyan Atlantik, li konpoze de plis pase 2,400 kawotè anviwonman maritim 
sou litoral sid Long Island epi atire plis pase 6 milyon vizitè chak ane. 
 
Enfòmasyon sou Taste NY 
Taste NY se yon inisyativ ke Gouvènè Cuomo te lanse nan 2013 pou pwomote endistri 
manje ak bwason New York. Depatman Agrikilti ak Mache sipèvize l e li te kreye 
opòtinite pou pwodiktè lokal yo montre pwodui yo nan gwo aktivite piblik, tankou Gwo 
Fwa Eta New York. Pwogram nan te ouvè tou pou magazen yo nan arè repo Thruway 
ansanm avèk sou otowout yo nan eta ak nan sant transpòtasyon, pèmèt vwayajè yo 
achte pwodui ki fèt epi grandi nan Eta New York. Apeprè 1,100 konpayi lokal te patisipe 
nan opòtinite sa yo, plis relye pwodui yo ak mache manje ak bwason eta kap grandi a 
konsomatè yo toupatou nan mond lan. Pou jwenn plis enfòmasyon sou Taste NY, ale 
nan sitwèb www.taste.ny.gov. Konekte avèk Taste NY atravè Facebook, Twitter, 
Instagram ak Pinterest. 

 
### 

